Муниципаль бюджет гомуми белем биру учреждениесе

“Салавыч куппрофильле лицее”

Балтач муниципаль районы Татарстан республикасы
15нче февраль-герой-шагыйрь Муса Җәлилне искә алу кичәсе

Әзерләде:  1кв.категорияле татар теле һәм әдәбияты укытучысы Фатыйхова Зөбәрҗәт Шәһидулла кызы
                                                        2022

«Салют сиңа, Муса Җәлил» җыры

1 укучы

Париот шагыйрь, Советлар Союзы Герое   Муса Җәлилнең исемен бөтен дөнья белә. Шагыйрь исеме – үлемсез!
Слайд №1
2 укучы

Син яшәмә җирдә файдасыз бер

Түмгәк булып тигез урында,

Янып калсын гомрең маяк булып

Үзеңнән соң килгән буынга
3 укучы

Муса Җәлил 1906 нчы елның 15 февралендә Оренбург губернасының Мостафа авылында туа. Бу көн – кешелеккә күңеле җырларга бай, йөрәге яктылыкка омтылучы шагыйрьне тудырды.
1 укучы

Муса Җәлилнең туган авылы Мостафа кечкенә Нит елгасы буена утырган. Елга кечкенә булса да. авыл тирәсендә ул шактый тирән һәм балыклы. Муса буш вакытын шул елга буенда уздырган.

4укучы

1934 елда Җәлилевлар гаиләсе Оренбургка күчә. Муса анда мәдрәсәгә укырга керә һәм китапханәгә йөри башлый. Ул үзе өйдә китапханә булдырырга уйлый. Моның өчен ул китап язарга ниятли. Гади дәфтәрне дүрткә бөкләп, китап ясый һәм аңа әкият, шигырь, җырлар яза.
2 укучы

Кече яшьтән үк гаять зирәк, шигри табигатьле, рәсем ясарга һәм җырга сәләтле Мусада әдәбияткә мәхәббәт бик иртә уяна. Беренче шигырен Муса 9 яшендә яза.
Слайд №2
3 укучы

Үзе шигырьләр яза, җырлый, бии, рәсем ясый, ә үсә төшкәч, мандолинада уйнарга өйрәнә. Иптәшләрен үзе артыннан ияртеп, кызыклы уеннар оештыра. 
5 укучы

1919 елда 13 яшьлек Мусаның “Кызыл йолдыз” газетасында “Кечкенә Җәлил” имзасы белән “Бәхет” дигән беренче шигыре басыла. Ул әлеге шигырендә Ватан өчен гомерне дә кызганмаска өнди.
6 укучы

1922 елда Муса үзенә киңрәк мәйдан алырга, яшь һәм өлкән язучылар белән иҗади багланышка керергә, язучы булып җитлегергә исәп тотып, Казанга килә, рабфакта укый. Студентлар белән тулай торакта яши. Газета-журналлар чыгаруда актив катнаша.
1 укучы

1927 елда Мәскәү университетына укырга керә.Ә 1928 елда “Иптәшләр” китабы басыла. Аның әсәрләре нинди генә чорда язылмасын, аларның иң зур максаты- туып-үскән илгә мәхәббәт, аның болытсыз зәңгәр күкләренә соклану, искиткеч матурлык тудырган кешенең батырлыгына дан җырлау.
 Салавыч мәктәбенең ветеран укытучысы, Муса Җәлил исемендәге премия лауреаты Сибәгатуллина Җәмилә Абдулловнаны тыңлау

7 укучы

Җәлил кайда гына эшләмәсен, һәрвакыт шигырьләр яза. Балалар өчен ул бик күп шигырьләр язып калдырган. Без аның шигырьләрен яратып сөйлибез, җырларын яратып җырлыйбыз.
3нче сыйныф укучылары башкаруында “Сәгать” җыры башкарыла

5 укучы

Муса Җәлил шигырьләрендә дус-тату яшәргә һәм эшләргә кирәклеген аңлата.

“Әйдәгез, дуслар”, “Маэмай”, “Кечкенә дуслар” шигырьләрен сөйлиләр 
8 укучы

Бөек Ватан сугышы башлану белән ул армия сафларына баса. 1942 елда Волхов фронтында ул пленга төшә. Тоткында да ул туктаусыз ялкынлы шигырьләр яза. Аның бу шигырьләре “Моабит дәфтәре” исемле җыентыкка тупланган.

10 укучы

Муса Җәлилнең фашистлар тоткынлыгында язган шигырьләре туган илгә кайтты. Аларны хәзер бөтен дөнья белә. Муса Җәлил иҗаты вакыт үткән саен яктырак булып нур сибүче йолдыз кебек.
2 укучы

Сугышта һәм әсирлектә күрсәткән батырлыклары өчен Муса Җәлилгә Советлар Союзы Герое исеме бирелә. Сөекле шагыйребез Муса Җәлил үзенең бөтен гомерен туган иленә, туган халкына багышлады.

Батырлык һәм илгә тугрылыкны

Шушы үлем белән белдерик!- дип яза ул үзенең иң якын дусты Абдулла Алишка.
3 укучы

Туфрак күмәр тәнне, күмә алмас,

Ялкынлы җыр тулы күңелне

“Үлем” диеп әйтеп буламы соң,

Җиңеп алган мондый үлемне.
9 укучы

Батыр үлә, үлмәс ат алып,

Батырлыклар белән макталып

Исемең калсын үзең үлсәң дә

Тарихларда укып ятларлык
10 укучы

Мин кабыздым җирдә ялкын итеп

Йөрәгем һәм хаклык кушканны

Җырым белән дусны иркәләдем

Җырым белән җиңдем дошманны
11 укучы

Үлгәндә дә йөрәк тугры калыр

Шигыремдәге изге антыма

Бар җырымны илгә багышладым

Гомеремне дә бирәм халкыма
12 укучы

Җыр өйрәтте мине хөр яшәргә

Һәм үләргә кыю ир булып

Гомерем минем моңлы бер җыр иде

Үлемем дә яңгырар җыр булып
13 укучы

Муса Җәлил җирдә аз яшәде

Күпне күрде, күпне кичерде

Үз гомерен сүнмәс ялкын итеп

Мәңге үлмәс җырга күчерде
14 укучы

Халкыбызның олы җанлы, батыр улын бар кешелек дөньясы зур ихтирам белән телгә ала. Аның данлы исеме буыннан-буынга күчә. Муса Җәлилнеҗ исемен һәрбер халык тирән ихтирам белән искә ала, аның батырлыгы каршында баш ия. Үлемсез шигырләрен үзенеке итеп күңеленә сала.
15 укучы

Каның белән язган җырларыңны

Тетрәп укый синең бөтен җир

Буыннардан-буыннарга килер

Мәңге үлмәс, Муса, синең җыр!

3 нче укучы.   Сугыш кызды таңда яңадан;

Ут шәүләсе Волхов өстендә.

Тирә-яктан дошман камаган,

Безнекеләр боҗра эчендә.

Мин яшәргә телим бирер өчен

Илгә соңгы йөрәк тибешен.

Үлгәндә дә әйтә алсам иде

Үләм, диеп, туган ил өчен!
6 нчы укучы.    
Кешеләр сугыша, кан коя,

Киселә меңнәрчә гомерләр.

Төне буе улашып якында,

Иснәнеп йөриләр бүреләр.

Бүреләр,  

                 Аһ... ләкин бүреләр

Бу кадәр үк ерткыч түгелләр.
3 нче укучы. 
 Ә син, илем, мине кеше иттең,

Илһам бирдең, шагыйрь иттең син;

Сулар сулышым булып әверелдең

Һәм йөрәгем булып типтең син!  
6 нчы укучы.  
Мин ант иттем җанны кызганмаска,

Саклар өчен халкым, илемне,

Йөзәү  булса гомрең, син барсын да

Шушы юлга бирмәс идеңме?

Чикләнсә дә гомер, яшьлек безнең

Эзсез сүнә диеп уйлама!
 Әйтсен яшьләр: менә шулай яшәп,

 Шулай үлсәң иде дөньяда.
2 нче укучы.  Утны, суны кичеп кешелеккә

Яулап алдык бөек чынлыкны,

Безнең яшьлек менә шулай үтте,

Корыч менә шулай чыныкты.   (М.Җәлил)

7 нче укучы.Тик кызганам, җирнең матурлыгын

Бик аз күрдем, бик аз яшәдем;

Бик аз яздым, бик аз ялкынландым,

Илем өчен бик аз эшләдем.

5 нче укучы. 
 Мин тез чүкмәм, катыйль, синең  алда,

Кол итсәң  дә, тоткын итсәң дә,

Кирәк икән, үләм аягүрә,

Балта белән башым киссәң дә. (М.Җәлил)

Килер ул көн, халык хөкем итәр,

Карар булыр кискен һәм кыска.

Каным белән язган соңгы җырым –

Бу гаепләү акты фашистка. (М.Җәлил)

8 нче укучы. 
Әйтче, Муса, шундый батырлыкны

Кай җиреңдә саклап йөреттең?

Кемнән алдың мондый горурлыкны,

Нинди ялкыннарда чыныктың?

1 нче укучы.  
Сиңа миннән хәбәр китерсәләр,

“Ул егылгаг арып”, - дисәләр,

Син ышанма, бәгърем!

Мондый сүзне

Дуслар әйтмәс, якын күрсәләр. (М.Җәлил)
6 нчы укучы.  Арабыздан үзе югалса да,

Юк, суытмас һични бу эзне.

Көрәштәге Муса,

Солдат Муса,

Йөрәктәге Муса ул безнең.   (Г.Хуҗиев)
9 нчы укучы.  Җирдә кеше торса торсын,

Эзе калсын тирән булып,

Хор белән. Үзе үлсә эше калсын

Мең яшәрлек имән булып.
10 нчы укучы.  Эзе калсын керсез намусыңның,

Ни үтсә дә синең кулыңнан.

  Көчлелегең белән горурланма,

Кешелегең белән горурлан!

2 а.б. 1944нче елның 25 августы , иртәнге тынычлыкны солдат аяк тавышлары боза. Акрын гына ишек ачыла.
1 а.б. Камерага фашистлар керә. Алар татарларның исемлеген укып, тиз генә чыгарга кушалар.
  Әсирләр аңлыйлар, бу аларның соңгы сулышы...
1 а.б. Ләкин татарлар кулларын кысып, башларын күтәреп, җырны тагын да көчлерәк рух белән дәвам итәләр. Алар бер-берсенә елмаялар иде.
(слайд гильотина, кыңгырау тавышы һәм татарларның портреты)
1 а.б. Беренче булып Гайнан Кормаш.
2 а.б. Берсе артыннан берсе ,  һәр 3 минут саен, татарлар киттеләр...
1 укучы 12 сәгать 9 минут.
2 укучы Фоат Сәйфелмөлеков.
1 укучы 12 сәгать 12 минут.
2 укучы  Абдулла Алиш.
1 укучы 12 сәгать 15 минут.
2 укучы  Фоат Булатов.
1 укучы 12 сәгать 18 минут.
2 укучы  Муса Җәлил.
1 укучы 12 сәгать 21 минут.
2 укучы Гариф Шабаев.
1 укучы 12 сәгать 24 минут.
2 укучы Әхмәт Симаев.
1 укучы 12 сәгать 27 минут.
2 укучы  Абдулла Батталов.
1 укучы 12 сәгать 30 минут.
2 укучы Зиннәт Хәсәнов.
1 укучы 12 сәгать 33 минут.
2 укучы Әхәт Әтнәшев.
1 укучы 12 сәгать 36 минут.
2 укучы  Сәлим Бохаров.
1 а.б. Татар халкының бөек улларын юк итәр өчен, фашистларга бары 30 минут вакыт җитә.
2 а.б. Шагыйрь үлмәде! Аның Туган илгә ике китапчыгы кайта, бу шагыйрьнең төрле илләргә таныш булган “Моабит дәфтәрләре” 
(слайд “Моабит дәфтәрләре”)
Сынаулары аша сыный тормыш,

Җиз иләктән кат-кат үткәрә

Рухлары көчле булганнарны

Йолдыз итеп күккә күтәрә

“Башым иям бу дәһшәтле чорда

Шундый уллар биргән халыкка.

Башым иям бу халыкның исемен

Мәңге үлмәс иткән шагыйрьгә”.

Туган илгә биргән антын

Тап төшерми саклаган.

Палач башын кискәндә дә,

Туган илен сатмаган.
Муса Җәлил җирдә аз яшәде,

Күпме күрде, күпме кичерде!

Йөрәк утын, сүнмәс ялкын итеп,

Мәңге үлмәс җырга күчерде!

«Муса Җәлил халкым улы» җыры
